
 

 

Վեոլիա Ջուրը պարզաբանում է 

 

 

Ջրանջատման պատճառը՝ հոսանքի տատանումներն են 
 

Շուրջ 3 օր է, ինչ խնդրահարույց է դարձել Արարատի մարզի Նորաբաց, 

Գետափնյա, Արբաթ, Դարակերտ, Ղուկասավան, Ազատաշեն, Խաչփար, Զորակ, 

Դաշտավան ու Դարբնիկ գյուղերի ջրամատակարարումը: 

Սակայն խնդիրը ջրի անբավարարությունը չէ: Վեոլիա Ջուր ընկերությունը, 

չնայած ամառային շոգերով պայմանավորված սպառման ծավալների ավելացմանը, ի 

վիճակի է նշված բնակավայրերն ապահովել գրաֆիկով նախատեսված 

ջրամատակարարմամբ: 

Խնդիրը էլեկտրաէներգիայի մատակարարումն է: Բանն այն է, որ ընկերության 

համակարգի «Արարատյան 1, 2» պոմպակայանից ստացվող ջուրը նախ լցվում է 

Նորաբաց գյուղի հարեւանությամբ կառուցված «Նորաբաց» օրվա կարգավորիչ 

ջրամբարը /ՕԿՋ/, եւ հետո միայն տեղի պոմպակայանի միջոցով մղվում դեպի նշված 

բնակավայրերը սնուցող ջրատարը: 

Ցավոք, վերջին ժամանակները հաճախակի են դարձել «Հայաստանի 

էլեկտրական ցանցեր» ՓԲԸ կողմից պոմպակայանին մատակարարվող հոսանքի 

լարվածության տատանումները: Նման դեպքերում, վթարներից խուսափելու համար, 

պոմպակայանի պաշտպանիչ համակարգը ավտոմատ կերպով անջատում է 

պոմպերը ու դադարեցնում ջրատարի աշխատանքը: 

Այդ մասին իրազեկ են պահվել էներգետիկները: ՀԷՑ-ի մասնագետները եղել են 

պոմպակայանում, համոզվել են, որ պոմպերի անջատման պատճառը հոսանքի 

լարվածության տատանումներն են եւ ներկայումս քայլեր են ձեռնարկում 

իրավիճակը շտկելու նպատակով: 

Ցավոք, Վեոլիա Ջուր ՓԲԸ չի կարող նշված բնակավայրերին ջուր տալ 

ինքնահոս եղանակով. պոմպակայանի կայուն աշխատանքն առաջնահերթ պայման 

է, սակայն կանի հնարավորինս էլեկտրասնուցման ռեժիմի կարգավորմանը 

զուգընթաց ավելացնել սպառողներին մղվող ջրաքանակը՝ մինչեւ խնդրի 

ամբողջական լուծումը: 

 

Հանրային կապերի ծառայություն  


